
AZƏRBAYCAN RESPUBLİKASI 
NAZİRLƏR KABİNETİNİN QƏRARI
№ 438                                                     Bakı şəhəri, 3 noyabr 2020-ci il 

Azərbaycan Respublikası Nazirlər Kabi-
netinin 2019-cu il 16 aprel tarixli 174 nömrəli 
Qərarı ilə təsdiq edilmiş “Azərbaycan dilinin 
Orfoqrafiya Normaları”nda dəyişiklik edilməsi 
barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikasının Nazirlər 
Kabineti qərara alır:

Azərbaycan Respublikası Nazirlər Kabineti-
nin 2019-cu il 16 aprel tarixli 174 nömrəli Qərarı 
(Azərbaycan Respublikasının Qanunvericilik Top-
lusu, 2019, № 4, maddə 767) ilə təsdiq edilmiş 
“Azərbaycan dilinin Orfoqrafiya Normaları”nda 
aşağıdakı dəyişikliklər edilsin:

1. 4.6-cı bəndə “alınma sözlər” sözlərindən 
sonra “(apellyasiya, attestasiya və akkreditasiya 
sözləri istisnadır)” sözləri əlavə edilsin və həmin 
bənddən “, apelyasiya” sözü çıxarılsın.

2. 4.10-cu bənddə “stres.” sözü “stres və s.” 
sözləri ilə əvəz edilsin.

3. 8.6-cı bəndin birinci abzası aşağıdakı 
redaksiyada verilsin:

“8.6. Ali dövlət vəzifələri - Azərbaycan 
Respublikasının Prezidenti, Azərbaycan Respub-
likasının Birinci vitse-prezidenti, Azərbaycan 
Respublikasının Baş naziri, Azərbaycan Respub-
likası Milli Məclisinin sədri kimi yazılır. Dövlət 
orqanları (qurumları), birlik, cəmiyyət, akademi-
ya, universitet, kollec, teatr, filarmoniya, siyasi 
partiya, tarixi günlər və s. bu kimi mürəkkəb 
adların bütün sözlərinin (adına, üzrə, və, yanında, 
qarşı və s. bu kimi yardımçı sözlərdən başqa) bi-
rinci hərfi böyük yazılır: Azərbaycan Respublika-
sının Nazirlər Kabineti, Azərbaycan Respublika-
sının Milli Məclisi, Azərbaycan Respublikasının 
Xarici İşlər Nazirliyi, Azərbaycan Milli Elmlər 
Akademiyasının Nəsimi adına Dilçilik İnstitutu, 
Bakı Beynəlxalq Multikulturalizm Mərkəzi, Yeni 
Azərbaycan Partiyası, Azərbaycan Respublika-

sının Səfərbərlik və Hərbi Xidmətə Çağırış üzrə 
Dövlət Xidməti, Bakı Şəhər İcra Hakimiyyəti, 
Ağstafa Rayon Təhsil Şöbəsi və s.”.

4. 8.6-cı bəndin “Qeyd”i üzrə:
4.1. 1-ci hissədə “Tərkibində” sözü “Dövlət 

rəmzlərinin, həmçinin tərkibində” sözləri ilə əvəz 
edilsin və həmin hissəyə “yazılır:” sözündən son-
ra “Azərbaycan Respublikasının Dövlət Himni,” 
sözləri əlavə edilsin; 

4.2. 3-cü hissə aşağıdakı redaksiyada verilsin:
“3. Azərbaycan Respublikasının səhiyyə na-

ziri, Azərbaycan Respublikasının kənd təsərrüfatı 
naziri tipli mürəkkəb adlarda sahə (səhiyyə) və 
vəzifə (nazir) bildirən sözlər kiçik hərflə yazılır.”. 

5. 8.8-ci bəndə “dırnaqda və” sözlərindən 
sonra “birinci sözü” sözləri əlavə edilsin və həmin 
bənddə “İstiqlal” ordeni, “Azərbaycan Bayrağı” 
ordeni” sözləri “Vətənə xidmətə görə” ordeni, 
“Dövlət qulluğunda fərqlənməyə görə” medalı” 
sözləri ilə əvəz edilsin.

6. 9-cu hissə üzrə: 
6.1. adı aşağıdakı redaksiyada verilsin:
“9. İxtisarlar (akronimlər) və qısaltmalar”;
6.2. 9.1-ci bənddə “İxtisar və qısaltmalar” 

sözləri “İxtisarlar (akronimlər) və qısaltmalar” 
sözləri ilə əvəz edilsin;

6.3. 9.1.1-ci yarımbəndə “ixtisarlar” sözündən 
sonra “(akronimlər)” sözü əlavə edilsin;

6.4. 9.1.3-cü yarımbənddə “böyük və” 
sözləri “böyük və ya” sözləri ilə və “Azərbaycan 
Nəşriyyatı” sözləri “Azərbaycan Dövlət 
Nəşriyyatı” sözləri ilə əvəz edilsin;

6.5. 9.2-ci bəndə “İxtisarlara” sözündən sonra 
“(akronimlərə)” sözü əlavə edilsin və həmin 
bənddə “UNESKO-nun, İSESKO-da” sözləri 
“UNESCO-nun, ISESCO-da” sözləri ilə əvəz 
edilsin.

Əli ƏSƏDOV 
Azərbaycan Respublikasının Baş Naziri

AZƏRBAYCAN RESPUBLİKASI 
NAZİRLƏR KABİNETİNİN QƏRARI
№ 434                                                 Bakı şəhəri, 3 noyabr 2020-ci il 

Azərbaycan Respublikası Nazirlər Ka-
binetinin “Dövlət və bələdiyyə tərəfindən 
yaradılan ali təhsil müəssisəsinin Nümunəvi 
Nizamnaməsi”nin təsdiq edilməsi və 
“Ali təhsil müəssisəsinin Nümunəvi 
Nizamnaməsi”nin və “Azərbaycan Respub-
likası Nazirlər Kabinetinin dəyişiklik edilmiş 
bəzi qərarlarının siyahısı”nın təsdiq edilməsi 
haqqında” Azərbaycan Respublikası Nazirlər 
Kabinetinin 2011-ci il 21 yanvar tarixli 
9 nömrəli Qərarında dəyişiklik edilməsi 
barədə” 2019-cu il 15 yanvar tarixli 7 
nömrəli, “Dövlət və bələdiyyə tərəfindən ya-
radılan peşə təhsili müəssisəsinin Nümunəvi 
Nizamnaməsi”nin təsdiq edilməsi və “İlk 
peşə-ixtisas təhsili müəssisəsinin Nümunəvi 
Nizamnaməsi”nin təsdiq edilməsi haqqında” 
Azərbaycan Respublikası Nazirlər Kabineti-
nin 2013-cü il 29 dekabr tarixli 359 nömrəli 
Qərarında dəyişiklik edilməsi barədə” 2019-
cu il 26 fevral tarixli 65 nömrəli, “Bakı Dövlət 
Universitetinin Nizamnaməsi”nin təsdiq 
edilməsi haqqında” 2019-cu il 16 aprel tarixli 
172 nömrəli, “Dövlət və bələdiyyə tərəfindən 
yaradılan orta ixtisas təhsili müəssisəsinin 
Nümunəvi Nizamnaməsi”nin təsdiq edilməsi 
və “Orta ixtisas təhsili müəssisəsinin 
Nümunəvi Nizamnaməsi”nin və “Azərbaycan 
Respublikası Nazirlər Kabinetinin dəyişiklik 
edilmiş bəzi qərarlarının siyahısı”nın təsdiq 
edilməsi haqqında” Azərbaycan Respub-
likası Nazirlər Kabinetinin 2011-ci il 14 
yanvar tarixli 7 nömrəli Qərarında dəyişiklik 
edilməsi barədə” 2019-cu il 13 may tarixli 
219 nömrəli, “Azərbaycan Dövlət İqtisad 
Universitetinin Nizamnaməsi”nin təsdiq 
edilməsi haqqında” 2019-cu il 22 avqust ta-
rixli 365 nömrəli, “Azərbaycan Dillər Univer-
sitetinin Nizamnaməsi”nin təsdiq edilməsi 
haqqında” 2019-cu il 10 sentyabr tarixli 401 
nömrəli və “Ali təhsil müəssisələrində orta 
ixtisas təhsilinin təşkili Qaydası”nın təsdiq 
edilməsi haqqında” 2020-ci il 30 aprel tarixli 
158 nömrəli qərarlarında dəyişiklik edilməsi 
barədə

“Azərbaycan Respublikası Prezidentinin 
2015-ci il 21 dekabr tarixli 713 nömrəli Fərmanı 
ilə təsdiq edilmiş 4 nömrəli Əlavə - “Naxçı-
van Muxtar Respublikasının icra hakimiyyəti 
orqanları tərəfindən lisenziya verilən fəaliyyət 
növlərinin siyahısı”nda, 2013-cü il 8 iyul 
tarixli 939 nömrəli Fərmanı ilə təsdiq edilmiş 
“Azərbaycan Respublikası Dövlət Gömrük 
Komitəsinin Akademiyasının Nizamnaməsi”ndə, 
2014-cü il 26 dekabr tarixli 432 nömrəli Fərmanı 
ilə təsdiq edilmiş “Bakı Xoreoqrafiya Akademi-
yasının Nizamnaməsi”ndə, 2015-ci il 17 aprel 
tarixli 502 nömrəli Fərmanı ilə təsdiq edilmiş 
“Azərbaycan Respublikası Silahlı Qüvvələrinin 
Hərbi Akademiyasının Nizamnaməsi”ndə, 
2015-ci il 21 dekabr tarixli 710 nömrəli Fərmanı 
ilə təsdiq edilmiş “Azərbaycan Turizm və 
Menecment Universitetinin Nizamnaməsi”ndə, 
2012-ci il 9 iyul tarixli 680 nömrəli Fərmanı ilə 
təsdiq edilmiş “Azərbaycan Respublikasının 
Daxili İşlər Nazirliyi Daxili Qoşunlarının Ali 
Hərbi Məktəbinin Nizamnaməsi”ndə, 2015-
ci il 13 avqust tarixli 583 nömrəli Fərmanı 
ilə təsdiq edilmiş “Azərbaycan Respublikası 
Silahlı Qüvvələrinin Təlim və Tədris Mərkəzinin 
Nizamnaməsi”ndə və 2017-ci il 21 fevral tarixli 
1254 nömrəli Fərmanı ilə təsdiq edilmiş “Bakı 
Mühəndislik Universiteti” publik hüquqi şəxsin 
Nizamnaməsi”ndə dəyişiklik edilməsi haqqında” 
Azərbaycan Respublikası Prezidentinin 2020-ci 
il 12 iyun tarixli 1056 nömrəli Fərmanının 9-cu 
hissəsinə əsasən Azərbaycan Respublikasının 
Nazirlər Kabineti qərara alır:

1. Azərbaycan Respublikası Nazirlər Ka-
binetinin 2019-cu il 15 yanvar tarixli 7 nömrəli 
Qərarı (Azərbaycan Respublikasının Qanunve-
ricilik Toplusu, 2019, № 1, maddə 151; 2020, № 
4, maddələr 477, 489) ilə təsdiq edilmiş “Dövlət 
və bələdiyyə tərəfindən yaradılan ali təhsil 
müəssisəsinin Nümunəvi Nizamnaməsi”nin 

1.12-ci bəndinə “lisenziya” sözündən sonra 
“(dövlət ali təhsili müəssisələri istisna olmaqla)” 
sözləri əlavə edilsin.

2. Azərbaycan Respublikası Nazirlər Ka-
binetinin 2019-cu il 26 fevral tarixli 65 nömrəli 
Qərarı (Azərbaycan Respublikasının Qanun-
vericilik Toplusu, 2019, № 2, maddə 361, № 
10, maddə 1677; 2020, № 4, maddələr 478, 
489) ilə təsdiq edilmiş “Dövlət və bələdiyyə 
tərəfindən yaradılan peşə təhsili müəssisəsinin 
Nümunəvi Nizamna-məsi”nin 1.12-ci bəndinə 
“lisenziya” sözündən sonra “(dövlət peşə təhsili 
müəssisələri istisna olmaqla)” sözləri əlavə 
edilsin.

3. Azərbaycan Respublikası Nazirlər 
Kabinetinin 2019-cu il 16 aprel tarixli 172 
nömrəli Qərarı (Azərbaycan Respublikasının 
Qanun-vericilik Toplusu, 2019, № 4, maddə 
765) ilə təsdiq edilmiş “Bakı Dövlət Universite-
tinin Nizamnaməsi”ndə aşağıdakı dəyişikliklər 
edilsin:

3.1. 1.8-ci bənd ləğv edilsin;
3.2. 3.1.13-cü yarımbənddən “, lisenziyası” 

sözü çıxarılsın;
3.3. 6.4-cü bənddə “, “Publik hüquqi şəxslər 

haqqında” və “Lisenziyalar və icazələr haqqın-
da” sözləri “və “Publik hüquqi şəxslər haqqında” 
sözləri ilə əvəz edilsin.

4. Azərbaycan Respublikası Nazirlər Ka-
binetinin 2019-cu il 13 may tarixli 219 nömrəli 
Qərarı (Azərbaycan Respublikasının Qanun-
vericilik Toplusu, 2019, № 5, maddə 953) ilə 
təsdiq edilmiş “Dövlət və bələdiyyə tərəfindən 
yaradılan orta ixtisas təhsili müəssisəsinin 
Nümunəvi Nizamnaməsi”nin 1.11-ci bəndinə 
“lisenziya” sözündən sonra “(dövlət orta ixtisas 
təhsili müəssisələri istisna olmaqla)” sözləri 
əlavə edilsin.

5. Azərbaycan Respublikası Nazirlər Kabi-
netinin 2019-cu il 22 avqust tarixli 365 nömrəli 
Qərarı (Azərbaycan Respublikasının Qanun-
vericilik Toplusu, 2019, № 8, maddə 1470) 
ilə təsdiq edilmiş “Azərbaycan Dövlət İqtisad 
Universitetinin Nizamnaməsi”ndə aşağıdakı 
dəyişikliklər edilsin:

5.1. 1.8-ci bənd ləğv edilsin;
5.2. 3.1.13-cü yarımbənddən “, lisenziyası” 

sözü çıxarılsın;
5.3. 6.4-cü bənddə “, “Publik hüquqi şəxslər 

haqqında” və “Lisenziyalar və icazələr haqqın-
da” sözləri “və “Publik hüquqi şəxslər haqqında” 
sözləri ilə əvəz edilsin.

6. Azərbaycan Respublikası Nazirlər Kabi-
netinin 2019-cu il 10 sentyabr tarixli 401 nömrəli 
Qərarı (Azərbaycan Respublikasının Qanun-
vericilik Toplusu, 2019, № 9, maddə 1555) ilə 
təsdiq edilmiş “Azərbaycan Dillər Universiteti-
nin Nizamnaməsi”ndə aşağıdakı dəyişikliklər 
edilsin:

6.1. 1.8-ci bənd ləğv edilsin;
6.2. 3.1.13-cü yarımbənddən “lisenziyası və” 

sözü çıxarılsın;
6.3. 6.4-cü bənddə “, “Publik hüquqi şəxslər 

haqqında” və “Lisenziyalar və icazələr haqqın-
da” sözləri “və “Publik hüquqi şəxslər haqqında” 
sözləri ilə əvəz edilsin.

7. Azərbaycan Respublikası Nazirlər Ka-
binetinin 2020-ci il 30 aprel tarixli 158 nömrəli 
Qərarı (Azərbaycan Respublikasının Qanun-
vericilik Toplusu, 2020, № 4, maddə 504) ilə 
təsdiq edilmiş “Ali təhsil müəssisələrində orta 
ixtisas təhsilinin təşkili Qaydası”nda aşağıdakı 
dəyişikliklər edilsin:

7.1. 2-ci hissənin birinci cümləsində (ikinci 
halda) “ixtisas” sözü “peşə-ixtisas” sözləri ilə 
əvəz edilsin;

7.2. 5-ci hissədən “və Azərbaycan Respub-
likasının Təhsil Nazirliyi (bundan sonra – Nazir-
lik) tərəfindən təsdiq edilən” sözləri çıxarılsın;

7.3. 7-ci hissədən “Nazirliyin təsdiq etdiyi” 
sözləri çıxarılsın.

Əli ƏSƏDOV 
Azərbaycan Respublikasının Baş Naziri

Səfir: Qətər Dağlıq Qarabağ münaqişəsinin həllində 
dost və qardaş Azərbaycanın mövqeyini dəstəkləyir

�� Noyabrın 3-də Milli 
Məclisin Sədri Sahibə Qafarova 
Qətərin ölkəmizdəki səfiri 
Feysəl Bin Abdullah Əl-
Hinzabla görüşüb.

Milli Məclisin Mətbuat və 
ictimaiyyətlə əlaqələr şöbəsindən 
AZƏRTAC-a bildirilib ki, səfiri Milli 
Məclisdə görməyindən məmnun 
olduğunu söyləyən Sahibə Qafarova 
Azərbaycanın dost Qətər dövləti ilə 
müxtəlif sahələrdə əlaqələrin inki-
şafına böyük önəm verdiyini vurğu-
layıb. Dövlət başçılarının qarşılıqlı 
səfərləri zamanı aparılan danışıqlar 
və ölkələrimiz arasında imzalanmış 
sənədlər münasibətlərimizin möhkəm 
hüquqi bazasını təşkil edir. Qeyd olu-
nub ki, bu günədək iki ölkə arasında 
32 sənəd imzalanıb. Azərbaycan ilə 
Qətər arasında mövcud olan siyasi di-
aloq iqtisadi münasibətlərimizə də öz 
müsbət təsirini göstərir. Təkcə ötən il 
ölkələrimiz arasında ticarət dövriyyəsi 
2 milyard ABŞ dolları həcmində olub.

Milli Məclisin Sədri deyib ki, 
ölkələrimizin ali qanunvericilik orqan-
ları arasında xoş münasibətlər möv-
cuddur. Bu gün Milli Məclisdə Qətərlə 
parlamentlərarası əlaqələr üzrə işçi 

qrupu fəaliyyət göstərir. Deputatla-
rımız nüfuzlu beynəlxalq parlament 
təşkilatlarında fəal iştirak edir, mühüm 
məsələlərin müzakirəsində bir-birinə 
dəstəklərini əsirgəmirlər.

Görüşdə spiker Ermənistan–
Azərbaycan, Dağlıq Qarabağ 
münaqişəsindən söz açaraq, cəbhə 
bölgəsindəki mövcud durumdan da-
nışıb. Sahibə Qafarova Azərbaycanın 
haqlı mübarizəsində ölkəmizə verdiyi 
dəstəyə görə Qətər dövlətinə və xal-
qına təşəkkürünü ifadə edib.

Səmimi qəbul üçün 
minnətdarlığını bildirən Qətərin 
Azərbaycandakı səfiri Feysəl Bin 
Abdullah Əl-Hinzab ölkəsinin Qaf-
qazın bu bölgəsinə böyük maraq 
göstərdiyini söyləyib. Bildirilib 
ki, yüksək səviyyəli nümayəndə 
heyətlərinin səfərləri zamanı aparılan 
danışıqlar münasibətlərimizin daha 
da dərinləşməsi üçün yaxşı zəmin 
yaradıb.

Qonaq parlamentlər 
səviyyəsində əməkdaşlığın daha da 

dərinləşdirilməsinin dostluq və strateji 
tərəfdaşlıq münasibətlərimizin daha 
da möhkəmlənməsində əhəmiyyətli 
rol oynayacağına əminliyini ifadə 
edib. Bildirilib ki, Qətər Ermənistan–
Azərbaycan, Dağlıq Qarabağ 
münaqişəsinin həllində və digər 
prinsipial məsələlərdə dost və qardaş 
Azərbaycanın mövqeyini dəstəkləyir.

Görüşdə tərəfləri maraqlandıran 
məsələlər ətrafında fikir mübadiləsi 
aparılıb.

Milli Məclisin növbəti plenar iclasının vaxtı müəyyənləşib
�� Noyabrın 6-da Milli Məclisin növbəti plenar iclası 

keçiriləcək. AZƏRTAC xəbər verir ki, gündəlikdə 7 məsələ 
müzakirə olunacaq. 

Deputatlar “Təhsil haqqında” 
Qanunda dəyişiklik edilməsi barədə 
Azərbaycan Respublikası qanu-
nunun layihəsi haqqında (üçüncü 
oxunuş), “Peşə təhsili haqqında” 
Qanunda dəyişiklik edilməsi barədə 
Azərbaycan Respublikası qanununun 
layihəsi haqqında (üçüncü oxunuş), 
Azərbaycan Respublikasının Meşə, 
Torpaq və Mülki məcəllələrində, “Tor-
paq islahatı haqqında”, “Torpaq baza-

rı haqqında”, “Bələdiyyə torpaqlarının 
idarə edilməsi haqqında”, “Dövlət rü-
sumu haqqında”, “Daşınmaz əmlakın 
dövlət reyestri haqqında” və “Torpaq-
ların dövlət ehtiyacları üçün alınması 
haqqında” Azərbaycan Respublikası-
nın qanunlarında dəyişiklik edilməsi 
barədə Azərbaycan Respublikası 
qanununun layihəsi haqqında (ikinci 
oxunuş), Azərbaycan Respublikasının 
Əmək Məcəlləsində və Azərbaycan 

Respublikasının Ailə Məcəlləsində 
dəyişiklik edilməsi haqqında 
Azərbaycan Respublikası qanununun 
layihəsi barədə (ikinci oxunuş), “Hərbi 
qulluqçuların statusu haqqında”, 
“Əhalinin sağlamlığının qorunması 
haqqında”, “Yol hərəkəti haqqında”, 
“Valideynlərini itirmiş və valideyn 
himayəsindən məhrum olmuş uşaq-
ların sosial müdafiəsi haqqında”, 
“Avtomobil yolları haqqında”, “Özəl 
tibb fəaliyyəti haqqında”, “Dövlət 
qulluğu haqqında”, “Psixiatriya 
yardımı haqqında”, “Onkoloji yardım 
haqqında” və “Tütün məmulatlarının 

istifadəsinin məhdudlaşdırılması 
haqqında” Azərbaycan Respublikası-
nın qanunlarında dəyişiklik edilməsi 
barədə Azərbaycan Respublikası 
qanununun layihəsi haqqında (ikinci 
oxunuş), “Tibbi sığorta haqqında” 
Qanunda dəyişiklik edilməsi barədə 
Azərbaycan Respublikası qanunu-
nun layihəsi haqqında (ikinci oxu-
nuş), “Dövlət qulluğu haqqında” 
Qanunda dəyişiklik edilməsi barədə 
Azərbaycan Respublikası qanununun 
layihəsi haqqında (birinci oxunuş) 
qanun layihələrinə səs verəcəklər.

Türk Şurasının mənəvi dəstəyi xalqımız üçün böyük önəm daşıyır

Dövlətimizin başçısı bildirib ki, 
Türkdilli Dövlətlərin Əməkdaşlıq 
Şurasının Ticarət və Sənaye Palata-
sının Bakıda toplantısının keçirilməsi 
çox əlamətdar hadisədir. Hazırda 
Vətən müharibəsi aparan Azərbaycan 
üçün bu toplantının xüsusi önəmi var. 
Rəsmi Bakı bunu ölkəmizə göstərilən 
dəstək və həmrəylik əlaməti kimi 
qəbul edir və buna görə təşəkkür edir. 

Qarabağda bir aydan çoxdur ki, 
müharibə gedir. Müzəffər Azərbaycan 
Ordusu erməni işğalçılarını torpaqları-
mızdan qətiyyətlə qovur. Artıq onlarla 
yeni yaşayış məntəqəsi - şəhərlər, 
kəndlər, qəsəbələr işğalçılardan azad 
edilib və uğurlu hərbi əməliyyatlar 
davam edir.

Məlum olduğu kimi, Qarabağ 
müharibəsinin ilk anlarından qardaş 
Türkiyə Azərbaycana böyük dəstək 
bildirib. Azərbaycan və Türkiyənin 
dövlət başçıları arasında çox səmimi, 

əsl qardaşlıq münasibətləri yaranıb. 
Bu, olduqca qürurverici haldır! Müasir 
dünyada bizim ölkələrimiz qədər bir-
birinə dost və qardaş olan başqa iki 
dövlət tapmaq qeyri-mümkündür. 

Bunu hər kəs bilir ki, Ermənistan 
işğalçı dövlətdir, qonşu, suveren 
ölkənin ərazisini zəbt edərək bura-
da etnik təmizləmə həyata keçirib. 
Ermənilər üçün heç bir bəşəri, əxlaqi 
dəyər yoxdur. Ermənistan dövləti 
bütün müsəlman aləminə nifrətlə 
yanaşır. Onlar işğal etdikləri Zəngilan 
rayonundakı məsciddə donuz saxla-
yıblar. Bundan da alçaq hərəkət ola 
bilərmi? Bu rəzaləti yalnız ermənilər 
edə bilərdilər. 

Dünya Ermənistanın törətdiyi 
vəhşiliklərin fərqində olmalıdır. Qara-
bağda rəşadətli Azərbaycan əsgəri 
qarşısından qaçan düşmən hər gün 
şəhərlərimizi, kəndlərimizi atəşə tutur. 
Artıq yüzə yaxın dinc sakin həyatını 

itirib, dörd yüzdən çox mülki şəxs 
yaralanıb, iki mindən çox ev dağılıb. 

Nikol Paşinyanın rəhbəri olduğu 
Ermənistan bu gün faktiki olaraq 
barbarlıq, vandalizmlə məşğuldur. 
Azərbaycan isə nəinki öz torpaqlarını 
düşməndən azad edir, eyni zamanda, 
region üçün böyük təhlükə mənbəyi 
olan erməni faşizminin belini qırır. 

Milli Ordumuzun düşməndən 
təmizlədiyi Cəbrayıl, Füzuli, Zəngilan 
rayonlarında bir dənə də salamat 
ev, bina qalmayıb. Bəli, Azərbaycan 
xalqı qurub-yaradır, Ermənistan 
isə hər şeyi vəhşicəsinə dağıdır. 
Azərbaycanla Ermənistan arasında 
fərq budur! 

Mən əminəm ki, Azərbaycan Or-
dusu sonadək öz xilaskarlıq missiya-
sını davam etdirəcək. Xalqımızın hər 

bir qarış torpağı, şəhər və kəndləri 
tezliklə yağı düşməndən azad 
ediləcək. Çünki Azərbaycan haqq 
yolundadır. Xalqımız öz tarixi haqqını 
tələb edir. Bu yolda bizim qarşımızı 
heç bir qüvvə kəsə bilməz. 

Türkdilli Dövlətlərin Əməkdaşlıq 
Şurasının baş katibi Bağdad Amreye-
vin, digər hörmətli qonaqların çıxışları 
da diqqətimi cəlb etdi. B.Amreyev 
dövlətimizin başçısına minnətdarlıq 
edərək dedi ki, Türk iş dünyası məhz 
qardaş Azərbaycanın səsini bütün 
dünyaya çatdırmaq üçün Bakıya 
gəlib. 

Görünən budur ki, Türk Şurası hər 
zaman qardaş Azərbaycanın yanın-
dadır. Şura hesab edir ki, münaqişə 
yalnız və yalnız Azərbaycanın suve-
renliyi, ərazi bütövlüyü və beynəlxalq 
birliyin tanıdığı sərhədlərinin toxunul-
mazlığı əsasında həll olunmalıdır. 

Həqiqətən, güc birlikdədir, türkün 
türkə dəstəyi düşmənlərimizi xar edir, 
gücümüzü, qüdrətimizi daha da artırır. 
Azərbaycan xalqı qardaş Türkiyənin, 
bütün türk və müsəlman dünyasının 
dəstəyini və yaxşılıqlarını heç vaxt 
unutmayacaq. 

Ceyhun MƏMMƏDOV, 
Milli Məclisin deputatı

İtaliya qəzeti Azərbaycanın ədalətli mübarizəsindən yazır
�� Prezident, Ali Baş Komandan İlham 

Əliyevin Azərbaycan Ordusunun əks-həmlə 
əməliyyatlarına başladığı ilk gündən xüsusi 
diqqət yetirdiyi məsələlərdən biri də erməni 
yalan və saxtakarlığının ifşa edilməsi olub. 

Belə ki, dünyanın aparıcı kütləvi informasi-
ya vasitələrinə ardıcıl geniş müsahibələr verən 
dövlətimizin başçısı dəqiq tarixi faktları, beynəlxalq 
hüquqi sənədlərin konkret müddəalarını və digər 
əsaslandırılmış arqumentləri səsləndirməklə informa-
siya cəbhəsindəki qələbəmizi də təmin edib. Məhz 
bu müsahibələr düşmən tərəfindən davamlı olaraq 
dünya mediasına ötürülən “fake news”ların uğursuz-
luğa düçar olmasına, xarici ölkələrin kütləvi informa-
siya vasitələrində Azərbaycanın haqq müharibəsi ilə 
bağlı həqiqətlərin dünya ictimaiyyətinə çatdırılmasına  
imkan verib.

Bu baxımdan İtaliyanın nüfuzlu “la Repubblica” 
qəzetində həmin nəşrin Azərbaycana ezam olun-
muş xüsusi müxbiri Peitro Del Renin müəllifi olduğu 
“Azərbaycanlıların fəryadı” adlı məqalə diqqət çəkir. 
Müəllif  yazıda cəbhə zonasından  yalnız 10 kilo-
metr məsafədə yerləşən Tərtərə səfər etdiyini və bu 
şəhərin sentyabr ayından bəri raket yağışına tutuldu-
ğunu bildirir. 

Müəllif qadağan edilmiş kasetli bombaların 
ermənilər tərəfindən Azərbaycana qarşı istifadəsinin 
“Amnesty International” tərəfindən qınanıldığını, Bərdə 
şəhərinin mərkəzi meydanda mülki vətəndaşlara qarşı 
ən ağır hücum nəticəsində 20 nəfərdən çox insanın 
ölümünə səbəb olan 300 mm kalibr güclü raketlərin 

qalıqlarını gördüyünü də vurğulayır.
Məqalədə münaqişənin tarixinə və acı nəticələrinə 

də toxunulur, “Human Rights Watch” təşkilatına 
istinadən 1992-ci ildə Ermənistan ordusu tərəfindən 
Xocalıda mülki əhaliyə qarşı soyqırımı törədildiyi, 
rəsmi rəqəmlərə görə 106 qadın və 83 uşaq olmaqla 
613 mülki şəxsin qətlə yetirildiyi diqqətə çatdırılır.

Yazıda müəllif səfər zamanı söhbət etdiyi 
azərbaycanlıların fikirlərinə istinadən Qarabağsız 
Azərbaycanın mövcud ola bilmədiyi, öz müqəddəratını 
təyinetmə səbəbini əsas gətirərək Azərbaycan kimi 
müstəqil bir dövlətdən ayrılmanın dövlətlərin hamı 
tərəfindən qəbul edilmiş beynəlxalq hüququn ərazi bü-
tövlüyü və digər müvafiq prinsiplərini pozduğu, 30 ildir 
ki, Ermənistanın Azərbaycan ərazilərini qaytaracağını 

gözlədiyi, lakin BMT-nin 4 qətnaməsinə baxmayaraq, 
işğalçı dövlətin   bunu etmədiyi qeyd olunur. 

Məqalədə, həmçinin ötən əsrin son 10 ilində 
Ermənistandan və işğal olunmuş Azərbaycan 
ərazilərindən 1 milyondan artıq azərbaycanlının qaç-
qın və məcburi köçkün vəziyyətinə düşdüyü, həmin 
şəxslərin bir çoxunun hələ də qaçqın düşərgələrində 
yaşadığı, hamısının öz evlərini, torpaqlarını itirdi-
yi və heç birinin bu müddət ərzində işğal olunmuş 
ərazilərdə öz yaxınlarının qəbirlərini belə ziyarət edə 
bilmədiyi, habelə Dağlıq Qarabağın Azərbaycan xalqı 
üçün uzun müddətdir ki, qanayan bir yara olduğu 
vurğulanır.  

Müəllifin söhbət etdiyi azərbaycanlılara istinadən 
Azərbaycanın uzun illərdir ki, Ermənistanın və 
xüsusən dünyadakı erməni diasporu tərəfindən 
alovlandırılan təbliğatın, yəni Dağlıq Qarabağdakı 
münaqişənin dinlər arasında - erməni xristianları ilə 
azərbaycanlı müsəlmanlar arasında müharibə olduğu-
nu iddia edən təbliğatın qurbanına çevrildiyi, əslində, 
isə beynəlxalq aləmdə Azərbaycanın müsəlman, ka-
tolik, provoslav və yəhudi kimi fərqli məzhəblərin sülh 
içində yaşadığı ölkə kimi tanındığı  deyilir. 

Jurnalist Azərbaycan vətəndaşlarına istinadən 
Azərbaycan Ordusunun beynəlxalq terrorizmə qarşı 
müharibədə  fövqəladə töhfələr verdiyini, ölkəmizin 
üstün silahlarla və ədaləti bərpa etmək istəyi ilə 
mükəmməl təlim keçmiş Silahlı Qüvvələrinin olduğu-
nu, bu səbəbdən heç kimin köməyinə ehtiyac duyul-
madığını da bildirilir.

“Xalq qəzeti”

�� Prezident İlham Əliyev noyabrın 2-də Türkdilli 
Dövlətlərin Əməkdaşlıq Şurasının baş katibi Bağdad 
Amreyevi, Türkiyənin Odalar və Borsalar Birliyinin prezidenti 
Mustafa Rifatı, Özbəkistanın Ticarət və Sənaye Palatasının 
sədri Adham İkramovu və Qırğızıstanın Ticarət və Sənaye 
Palatasının prezidenti Marat Şarşekeyevi qəbul edib.

